
Tida antara lama kamoedian itoe oppas soeda balik kombali dan trimaken satoe potong kertas pada ia poenja chef, oleh siapa dikasiken lagi pada itae kapala goendoel.

Tjeng Sian Hweeshio preksa dengen teliti toelisan dan boenjinja itoe soerat, dan dengen lantes ia mendapat kanjatahan bahoea penoelisnja itoe soerat ada saorang jang paham ilmoe soerat dan toslisannja sanget bagoes, sekali poen ditoelis dengen separo tjhodji (hoeroef jang ditoelis dengen tjepat). Sasoedanja la bikin papreksahan dengen terliti dan berpikir babrapa sa'at lamanja lantes ia berpaling pada itoe ambtenaar bangpak.

„Toaloya, apa soeda preksa mi soerat dengen terliti, "dan bagimana toaloya poenja pemandangan?" menanja ia.

„Akoe liat itoe soerat tertoelis oleh saorang jang paham ilmoe soerat dan toelisannja paen ada sanget rapih dan bagoes," saoet itoe tikoan, „hingga menandaken jang itoe orang ada sanget biasa dalem toalis menoelis. Dengen begitoe, itoe hiapkek bisa didoega boekannja saorang jang paham ilmoe silat sebagimana jang kabanjakan, hanja ada saorang terpladjar dan pinter. Tjoema sadja soaker sekali baeat mendapat taoe bahoea itoe toelisannja siapa; kerna sabegitoe djaoeh jang akoe taoe, pendoedoek disini tida ada satoe jang mirip toelisan tangannja dengen itoe."

Toaloya poenja pendapetan ada sanget tjotjok dengen pintjeng," kata Tjeng Sian Hweeshio: „sedeng perkara boeat mentjari taoe itoe toelisannja siapa, pintjeng soeda dapetken satoe akal. Tida lama kamoedian aken sampe waktoenja orang merajahken hari besar Toan yang, moelai dari sekarang toaloya boleh menoelis soerat salebaran, mengasi taoe bahoea pada harian

